Dengan nama Allah Yang Maha Pemurah,
lagi Maha Mengasihani.

Sucikanlah nama Tuhanmu Yang
Maha Tinggi (daripada segala
sifat kekurangan).

Yang telah menciptakan
(makhlukNya) lalu
menyempurnakan (kejadiannya).

Dan Yang telah menentukan
kadar (masing-masing) dan
memberi hidayah.

Dan Yang telah mengeluarkan
tanaman untuk binatang
ternakan.

Kemudian Dia menjadikan
(tumbuh-tumbuhan yang
menghijau) itu kering kehitaman.

Kami akan membacakan (al-
Quran) kepadamu (wahai
Muhammad) sehingga engkau
tidak akan lupa.

Kecuali jika Allah menghendaki.
Sesungguhnya Dia mengetahui
segala yang terang dan yang
tersembunyi.

Dan Kami tetap memudahkanmu
untuk (melaksanakan) syariat
yang mudah."

1 Jalan yang membawa kepada kebahagiaan dunia dan akhirat.

Maka berilah peringatan (kepada
manusia) kerana peringatan itu
bermanfaat.

Orang yang takut (kepada Allah)
akan menerima peringatan itu.

Dan orang yang celaka (kafir)
akan menjauhinya.

Dialah yang akan memasuki api
yang amat besar (neraka).

Kemudian dia tidak mati di
dalamnya dan tidak pula hidup.

Sesungguhnya berjayalah orang
yang menyucikan diri (dengan
beriman).

Dan mengingati nama Tuhannya
lalu bersolat.

Tetapi kamu (orang kafir)
memilih kehidupan dunia.

Sedangkan kehidupan akhirat itu
lebih baik dan lebih kekal.

Sesungguhnya ini terdapat di
dalam kitab-kitab yang terdahulu.

(Taitu) kitab-kitab Ibrahim dan
Musa.

